
Еллар узган саен бу исем ешрак телгə алына. 
Тукай шəхесе елдан ел калкурак күренə. Татар 
халкының даһи улына якты дөньяда озак яшəү 

насыйп булмый. Əмма  ул башкарган эшлəр 
гасырларга тиң. 

Һади Атласи исемендəге татар гимназиясендə укучыларның 
“Ачыш” дип исемлəнгəн XXIII фəнни-гамəли конференциясе

Башлангыч белемне əтисе мəктəбендə ала. Аннары атаклы Буа мəдрəсəсенə укуын дəвам итə. Белемнəрен 
тирəнəйтү нияте белəн Оренбургның Каргалы бистəсендəге Гани бай Хөсəенов оештырган укытучылар 
хəзерлəүче семинариягə укырга керə һəм аны 1908 елда тəмамлый. Аннары Һади Атласи Буа мəдрəсəсенə 
кайтып, уку-укыту эшлəрен яңартуга күп көч куя, киң җəмəгать эшчəнлеге дə алып бара.
1903 елда Һади Атласины Бөгелмə өязе Əлмəт авылы (хəзерге Əлмəт шəһəре) мəдрəсəсенə имам һəм 
мөдəррис итеп чакыралар. Ул монда кызлар мəктəбе дə ача. Диния нəзарəте каршында имтихан тотып 
имамлыкка указ ала.
1907 елда Һади Атласины Самара губернасыннан Дəүлəт Думасына депутат итеп сайлана.
1905 — 1910 елларда Һади Атласи зур тырышлык куеп тарихи материаллар җыю, тарихи əдəбият өйрəнү 
өстендə эшли. Шул хезмəтлəренең җимешлəре буларак, 1911 — 1914 елларда бер-бер артлы аның "Себер 
тарихы", "Казан ханлыгы", "Сөен-бикə" исемле тарихи əсəрлəре басылып чыга. 1913 елда ул Казан 
университеты каршындагы "Археология, тарих һəм этнография җəмгыяте"нең тулы вəкалəтле əгъзасы 
буларак сайлана.
Беренче бөтендөнья сугышы, 1917 ел Февраль һəм Октябрь революциялəре, гражданнар сугышы елларында 
Һади Атласи гаилəсе белəн Бөгелмəшəһəрендə тора. 1920 елдан 1929 елга кадəр ул Бөгелмəдə икенче баскыч 
мəктəбендə тарих һəм немец теле укытучысы булып эшли.
1929 елда аны бернинди гаепсезгə кулга алып, ун елга Соловкидагы каторгага сөрəлəр.
1934 елда, Архангилдəн Бөгелмəгə кайтып ярты ел торгач, Һади Атласи гаилəсе белəн Казанга күчеп 
килə. 1936 елда ул тагын кулга алына. 1936 елныңавгустыннан 1937 елның маена кадəр аңардан 16 допрос 
алганнар. 1937 елның 23-28 октябрендə Менжинский исемендəге клубта Идел буе хəрби округы хəрби 
трибуналының ябык утырышлары "Атласовщина" дип аталган эшне карый. Хəрби трибунал буенча 9 кеше: 
Һ.М.Атласов, Р.Я.Яруллин, К. К. Туйкин, Ф. К. Туйкин, Б. Ф. Фаттахов, Г. А. Алтынбаев, К. Л. Исхаков, С. Ш. 
Уразманов, 3. Б. Фəттахов атып үтерелергə хөкем ителгəн.
1958 елда Һади Атласиның гаепсезлеге таныла һəм ул реабилитациялəнə.



“Мин татарча сөйлəшəм” акциясе дəвам итə.....  
         Укытучылар безне рус мəктəбендə укысак та, татар 

теленə, татар халкының рухи, əдəби мирасына 
ихтирам мохитында тəрбияли. Бер-беребез белəн 
матур итеп татарча аралашабыз. Саф татар телендə 
төрле чаралар, очрашулар үткəрəбез. Халыкара 
теллəр бəйрəмен дə укытучыларыбыз белəн бергə 
шундый күңелле итеп оештырдык. Сүзлеклəр, 
плакатлар ясадык. Сыйныфлар арасында татар 
телен иң яхшы белүче, иң матур итеп сəнгатьле 
укучы бəйгелəрендə көч сынаштык. Татарстан 
тарихы турындагы əңгəмəлəрдə тагын бер тапкыр 
белемнəребезне барладык, җырлар җырладык, 
шигырьлəр сөйлəдек. Барлык чараларда да татар 
халык язучысы Гомəр Бəшировның “Телсез халык 
үзе дə була алмый, халыксыз – тел дə юк”, дигəн 
сүзлəре кабат-кабат яңгыраш тапты. Лəкин телне 
бер генə көндə өйрəнеп булмый. Дистə еллар 
дəвамында ничə буын рус, татар балалары күңеленə 
бөек Тукай теленең башка халыкларга да мəгърифəт 
нуры таратучы бай тарихлы.

Əйдəгез, бергəлəп татарча туган телебездə матур 
итеп сөйлəшик, аңлашыйк, аралашыйк!



МИЛЛƏТТƏШЛƏР БЕЛƏН ОЧРАШУ
13нче апрель көнне  6нчы урта мəктəптə 

туган телгə багышланган төбəкара 
конференция  узды. Конференциядə Ырынбур 
өлкəсе Əсəкəй районының белем бирү 
учреждениесе  методистлары һəм мəктəп  
директорлары  катнашты. Мəктəп директоры 
В.В. Парфенов, уку һəм тəрбия эше буенча 
директор урынбасарлары мəртəбəле 
кунакларны мəктəп торышы, олимпиада, БРТ 
күрсəткечлəре белəн таныштырдылар.  
Йосыпова Л.Ə туган тел һəм əдəбияты 
укытучыларының методик берлəшмə эше 
турында сөйлəде.  Туган тел һəм əдəбияты 
укытучыларының эш күрсəткечлəре куанычлы. 
Мəктəптə танылган əдиплəрнең туган көннəре 
билгелəп үтелə, күренекле шəхеслəр белəн 
очрашулар уздырыла һəм алар турында 
матбугат  битлəрендə басыла.Конференциядə 
кунаклар белəн түгəрəк өстəл артында 
сөйлəшүлəр булды. Укытучылар эш 
тəҗрибəлəре  белəн уртаклаштылар.Хафизова 
Р.Ə “Саф хислəр юлдаш булсын” дигəн  
мастер-класс күрсəтте.4нче сыйныф 
укучылары белəн Хаева А.Р  “Тел дəрьясы” 
түгəрəгенең эшен күрсəтте.Конферения 
ахырында  укучылар көче белəн əзерлəнгəн 
концерт күрсəтелде.  Концерт барлык кунаклар 
белəн бергəлəшеп башкарылган   “ Туган тел” 
җыры белəн төгəллəнде.

 Г.Р. Хисамова 
Бөгелмə муниципаль районы мəгариф идарəсенең 

мəгьлүмати- методик үзəге методисты  





 Габдулла Тукай 1886 елда Арча 
янындагы кечкенə Кушлавыч 
авылында дөньяга килгəн. Ул өч 
яшендə тома ятим кала. Кыска гына 
гомерендə бик күп авырлыклар 
күрсə дə, көрəш өчен, рухланып 
хезмəт итү өчен үзендə һəрвакыт 
көч таба. Шигырьлəрендə туган 
ягына, халкына һəм туган теленең 
матурлыгына мəдхия укый. 
Шагыйрь 1913 елда 27 яшендə 
дөнья белəн саубуллаша. Аның бик 
күп əсəрлəре театр сəхнəлəрендə 
һəм музыкада яшəүлəрен дəвам 
итəлəр. Г. Тукай Казанда 
җирлəнгəн.

                    

 
…И туган тел, и матур тел, əткəм-əнкəмнең теле! 
Дөньяда күп нəрсə белдем син туган тел аркылы…






